
Annotasiya. Türk dili sözdüzәldici şәkilçilәrlә olduqca zәngindir. Söz yaradıcılığının da әsasında 
söz köklәrinә sözdüzәldici şәkilçilәrin qoşulması durur. Türk dilindә yeni sözlәr daha çox bu yolla 
yaranır.  
Azәrbaycan dilindә doqquz sait sәsin hamısı şәkilçi yaratmır. E, o vә ö saitlәri sözdüzәldici şәkilçi-
lәrin yaranmasında iştirak etmir. Bütün sözdüzәldici şәkilçilәr a, ә, ı, i, u vә ü saitlәrinin iştirakı ilә 
yaranır. Göründüyü kimi, bu saitlәrin üçü qalın, üçü incәdir. Bu saitlәrin kömәyi ilә yaranan sözdü-
zәldici şәkilçilәrdәn bir neçәsinә baxaq: yay+la=yayla; yay+laq=yaylaq; yay+lıq=yaylıq; 
kә+lә=kәlә; kә+lәk=kәlәk; ot+lu=otlu; ot+luq=otluq vә s. Sözdüzәldici şәkilçilәrin yaradılmasın-
da saitlәr iki-iki iştirak edir: a vә ә; ı vә i; u vә ü. Çox vaxt dilçilәr e vә ә saitlәrini qoşalaşdırırlar, 
lakin bu yanlışdır. Sözdüzәldici şәkilçilәrin tәsnifi göstәrir ki, onların yaranmasında a vә ә saitlәri 
birgә çıxış edir.     
Bu mәqalәdә Azәrbaycan dilindә altı saitin kömәyi ilә düzәlmiş sözdüzәldici şәkilçilәrin altı cür ya-
zıldığı göstәrilmişdir. Laq, lәk, lıq, lik, luq, lük sözdüzәldici şәkilçilәrinin  la, lә, lı, li, lu, lü şәkilçi-
lәrinin sonuna q vә k samit sәslәri artırılmaqla yarandığı vә onların iştirakı ilә söz yaradıcılığı çox-
saylı örnәklәr әsasında sübuta yetirilmişdir.  
Açar sözlәr: Azәrbaycan dili, sait, altı sözdüzәldici şәkilçi 
 

 

Mәqalә tarixçәsi: göndәrilib – 23.09.2021; qәbul edilib – 29.09.2021 
 

 

Vowels creating derivational affixes in Azerbaijan language 
 

Islam Sadig 
Doctor of Philological sciences 

Institute of Folklore of ANAS. Azerbaijan. 
E-mail: islamsadiq1953@yahoo.com 

  
Abstract. There are a lot of derivational affixes in the Turkish language. Derivational affixes 
adding to the root words are the basis of the word formation. The most of new words are created in 
this way in the Turkish language. 
Not all of nine vowels in the Azerbaijani language create affixes. The vowels – e, o, and ö are not 
attached in the formation of derivational affixes. All derivational affixes are formed with the vowels 
of a, a, i, i, u and ü. As it seems, three of these vowels are back and three are front. Let's take a peek 
at some of the derivational affixes created with these vowels: yay+la=yayla; yay+laq=yaylaq; 
yay+lıq=yaylıq; kә+lә=kәlә; kә+lәk=kәlәk; ot+lu=otlu; ot+luq=otluq etc. In the formation of 
derivational affixes vowels are in pairs: a and ә; ı and i; u and ü. Linguists often pair the vowels e 
and ә but this is incorrect. The classification of derivational affixes shows that the a and ә vowels 
act together in their formation. In this article  it is shown that derivational affixes formed with 6 
vowels are written in six forms. The derivational affixes as laq, lәk, lıq, lik, luq, lük form by adding 
the consonant sounds of q and k to the end  the of affix and word creation has been proved on the 
basis of numerious samples.  

Giriş / Introduction 

 
Azәrbaycan dilindә söz yaradıcılığının bir 

neçә yolu var. Onlardan biri vә әn geniş yayıla-
nı söz köklәrinә sözdüzәldici şәkilçilәrin qoşul-
masıdır. Azәrbaycan dili sözdüzәldici şәkilçi-
lәrlә olduqca zәngindir. Hәtta bu gün dә dilçi-
likdә sadә söz hesab edilәn çoxlu ikihecalı söz-
lәr var ki, onlar sözdüzәldici şәkilçilәrin kömә-
yi ilә yaranmışdır. 

  Şumer dilindә sözdüzәldici şәkilçilәr o qә-
dәr dә çox deyil. Bu da onu göstәrir ki, türk dil-
lәrinin sözdüzәldici şәkilçilәrlә bugünkü zәn-
ginliyi min illәr boyu davam etmiş tarixi inkişaf 
prosesinin nәticәsidir.  

Azәrbaycan dilindә doqquz sait sәsin hamısı 
şәkilçi yaratmır. E, o vә ö saitlәri sözdüzәldici 

şәkilçilәrin yaranmasında iştirak etmir. Bütün 
sözdüzәldici şәkilçilәr a, ә, ı, i, u vә ü saitlәri-
nin iştirakı ilә yaranır. Göründüyü kimi, bu sait-
lәrin üçü qalın, üçü incәdir. Bu saitlәrin kömәyi 
ilә yaranan sözdüzәldici şәkilçilәrdәn bir neçә-
sinә baxaq: yay+la=yayla; yay+laq=yaylaq; 
yay+lıq=yaylıq; kә+lә=kәlә; kә+lәk=kәlәk; 
ot+lu=otlu; ot+luq=otluq vә s. Sözdüzәldici 
şәkilçilәrin yaradılmasında saitlәr iki-iki iştirak 
edir: a vә ә; ı vә i; u vә ü. Çox vaxt dilçilәr e vә 
ә saitlәrini qoşalaşdırırlar, lakin bu yanlışdır. 
Sözdüzәldici şәkilçilәrin tәsnifi göstәrir ki, on-
ların yaranmasında a vә ә saitlәri birgә çıxış 
edir. 

 
Әsas hissә / Main Part 

 
Sözdüzәldici şәkilçi yaradan saitlәr vә 
 onların kömәyi ilә yaranmış şәkilçilәr 

 
Azәrbaycan dilindә sözdüzәldici şәkilçilәr 

yalnız söz köklәrinә qoşulmur. Onlar düzәltmә 
vә mürәkkәb sözlәrin sonuna da artırıla bilir, bu 
yolla yeni sözlәr alınır. Mәsәlәn, әkinçilik sözü-
nün kökü ә saitidir. Ona ardıcıl olaraq kin, çi vә 
lik sözdüzәldici şәkilçilәri qoşulmuşdur. Ә kö-
künә öncә kin qoşulmaqla әkin, ona çi sözdü-
zәldici şәkilçisi artırılmaqla әkin-sәpinlә mәş-
ğul olan anlamı daşıyan, peşә bildirәn әkinçi, 
sonuncuya lik sözdüzәldici şәkilçisi әlavә edil-
mәklә tәsәrrüfatın bir sahәsinin adı olan әkinçi-
lik sözlәri yaranmışdır. Azәrbaycan dilindә söz-
lәrin başında vә ortasında tәklikdә heca әmәlә 
gәtirәn sait sәslәrin hamısı söz köküdür. Şumer 
vә Azәrbaycan dillәrindә a, e, ә, ı, i, u sait sәs-
lәri söz olmuşdur. Onlardan bәzilәri indi dә söz 
kimi işlәnir. O sәsi hazırda şәxs vә işarә әvәz-
liklәrini bildirir [1, s.12; 4, s.345-346]. 

   Bütün dilçilik kitablarında sözdüzәldici şә-
kilçilәrin iki vә ya dörd cür yazıldığı göstәril-
mişdir. Lakin Azәrbaycan dilindә sözdüzәldici 

şәkilçilәrin kömәyi ilә yaranmış sözlәri nәzәr-
dәn keçirdikdә gözlәrimiz önündә başqa mәn-
zәrә canlanır. Dilimizdә çoxlu sözlәr var ki, on-
lar sözdüzәldici şәkilçilәrin altı cür yazıldığını 
söylәmәyә әsas verir. Çünki söz yaradıcılığında 
ı, i, u, ü saitlәrindәn başqa, a vә ә saitlәrinin iş-
tirak etdiyi sözdüzәldici şәkilçilәrә vә onların 
kömәyi ilә yaranmış sözlәrә daha çox rast gәli-
nir. Hәm dә sonuncular ayrıca bir qrup tәşkil et-
mir, yalnız dörd cür yazılan sözdüzәldici şәkil-
çilәrin daha iki yazılış şәkli kimi özünü göstә-
rir. Mәsәlәn, la, lә, lı, li, lu, lü. İndi bu şәkilçi-
lәrin kömәyi ilә düzәlәn sözlәrә baxaq: 

  Yayla=yay+la. Sözün kökü yaydır, ilin fә-
sillәrindәn birinin adıdır. Ona la sözdüzәldici 
şәkilçisi qoşulmaqla yayla sözü әmәlә gәlmiş-
dir. Yayla dağlıq yerlәrdәki düzәnliyә deyilir. 
Mәsәlәn, Qarabağ yaylası. Yay vә yayla sözlәri-
nin hәr ikisi türk sözüdür.  

   Layla=lay+la. Lay sözün köküdür, dili-
mizdә bugün dә işlәnir. Torpağın üst layı, alt 
layı, torpağı lay-lay qazmaq vә s. Lay kökünә 
la sözdüzәldici şәkilçisi artırmaqla layla sözü 
yaranmışdır. Layla sözünün iki anlamı var:    

1). Analar uşaqlarını yatırtmaq üçün onlara lay-
la çalırlar. Burada layla musiqi janrının adını 
bildirir; 2). Layla xalq şeirinin, sözlü әdәbiyya-
tın lirik janrıdır. Analar uşaqlarına layla çalan 
zaman onun zümzümәsinә uyğun olaraq hәm 
dә özlәrinin düzüb-qoşduqları sözlәri oxuyurlar 
ki, bu layla adlanır.  

Ayla=ay+la. Qız adıdır, Ay kökünә la söz-
düzәldici şәkilçisi qoşulmaqla alınmışdır. Ay 
sözün köküdür, hәm sәma cisminin adıdır, hәm 
dә ilin on ikiyә bölünmüş hissәlәrini bildirir. 
Ayla qız adının kökündә sәma cismi Ay durur. 

Yuxarıdakı sözlәrin hәr birinin kökü aydın 
görünür (lay, yay, Ay) vә bu gün dә öz anlamını 
saxlamışdır. Lakin elә sözlәr var ki, onlar söz-
düzәldici şәkilçilәrin kömәyi ilә yaransa da, 
kök hissәlәri ayrıca işlәnmәdiyinә görә, sadә 
söz hesab edilir. Bu sözlәrin tәrkibindә sözdü-
zәldici şәkilçilәr aydın görünür, lakin onların 
birinci hecaları hazırda heç bir leksik anlam da-
şımadığına görә, kök olduğu şübhә doğurur. 
Әlbәttә, bu yalnız ilk baxışda belәdir. Hәmin 
sözlәrin ilk hecalarının qәdim dildәki anlamla-
rını bildikdә bu şübhәlәrә heç bir әsas qalmır. 
Demәli, hazırda sadә adlandırdığımız sözlәrin 
çoxu düzәltmә sözlәrdir. Mәsәlәn:  

 Bala=ba+la. Bala sözünün kökü ba hecası-
dır. Qәdim dildә ba ayrıca söz olmuş, bir neçә 
anlamda işlәnmişdir. Bağır (qaraciyәr) sözünә 
ba şәklindә bir çox yazılı qaynaqlarda rast gәli-
nir. Tonyukuk abidәsindә bağlamaq sözü ba 
şәklindә yazılmışdır. Bundan başqa, ba sözü 
qatılmaq, iştirak etmәk anlamları da bildirmiş-
dir [7, s.305]. Ba sözü şumer dilindә batmaq, 
bağışlamaq, barxac anlamlarında işlәnmişdir 
[4, s.439]. Ba kökünә la sözdüzәldici şәkilçisi 
artırılmaqla bala sözü alınmışdır.  

Qala=qa+la. Qa hecası qәdim dildә hәm 
söz kökü, hәm dә semantik yuva olmuşdur [5, 
s.524-525]. Qara, qala, qalaq, qabar, qada, qa-
daq, qaya, qanad, qanıq sözlәrinin hamısı on-
dan törәmişdir. “Mәlikmәmmәd” nağılındakı 
‘’Elә quş havaxt qa dedi, Mәlikmәmmәd әtdәn 
verdi, qu dedi, sudan verdi” cümlәsindә qa vә 
qu sözlәrinin hәr ikisi ilkin şәklini saxlamışdır. 
Qala sözü qa kökünә la sözdüzәldici şәkilçisi 
qoşulmaqla әmәlә gәlmişdir. 

Tarla=tar+la. Burada da tar sözün köküdür. 
Qәdim dildә o sәsi olmadığına görә, torpaq sö-

zü ta vә ya tar şәkillәrindә deyilmişdir. Şumer 
dilindәki Ta.Ur sözü uzaq (ur) torpaq (ta) de-
mәkdir. Tar kökünә la sözdüzәldici şәkilçisi 
qoşulmaqla tarla sözü alınmışdır. 

Güllә=gül+lә. Gül sözün köküdür vә dili-
mizdә indi dә işlәnir. Lә ona qoşulmuş sözdü-
zәldici şәkilçidir. 

Silә=si+lә. Silә nehrәnin, qazanın, sәrnicin, 
tabağın ağzına qoyulan parçadır. Bәzәn çuval-
ları tam doldurub ağzına silә qoyur vә közәyir-
lәr. Sözün kökü si hecasıdır. Ona lә sözdüzәldi-
ci şәkilçisi qoşulmaqla silә sözü alınmışdır. Şu-
mer dilindә vә qәdim türkcәdә si sözü bugünkü 
silәbәsilә anlamında işlәnmişdir [4, s.348]. 

Dәlә=dә+lә yaxud dәl+lә. Bir heyvanın adı-
dır. Dәl feilinә (yaxud dә kökünә) lә sözdüzәl-
dici şәkilçisi qoşulmaqla yaranmışdır. Bu za-
man l samit sәslәri qoşalaşdığına görә, sözün 
kökündәki l sәsi düşmüşdür. Söz yaradıcılığın-
da eyni samit sәslәrin qoşalaşdığı hallara çox 
rast gәlinir vә bu zaman ya onların hәr ikisi 
saxlanır, ya da biri düşür. Bilmәk lazımdır ki, 
sözdüzәldici şәkilçilәrdә sәslәr bir-birilә çox 
möhkәm birlәşir vә qopmur. Sözdüzәldici şә-
kilçilәr zәncirin bütöv bir halqasına bәnzәyir. 
Ona görә dә eyni sәslәr qoşalaşarkәn yalnız söz 
kökündәki samit düşür. Bunu alınmış düzәltmә 
sözün hecalara bölünmәsi dә aydın göstәrir: dә-
lә=dә+lә. Şumer vә türk dillәrindә Heca qanu-
nu istisnasız olaraq pozulmur [6, s.31]. 

Kәllә=kәl+lә. Bu sözün kökündә kәl ismi 
durur. Kәl camışın törәdici erkәyinә deyilir. 
Ona lә sözdüzәldici şәkilçisi artırılmaqla kәllә 
sözü alınmışdır. 

Kәlә=kәl+lә. Kәllә sözü ilә eyni kökdәn vә 
şәkilçidәn әmәlә gәlmişdir. Kәl sözünün l sami-
ti düşmüş, alınmış söz yeni anlam qazanmışdır.  

Dilimizdәki çillә, çilә, zilli, zili, dollu, dolu, 
güllü, gülü vә s. sözlәr bu yolla yaranmışdır.  

La, lә sözdüzәldici şәkilçilәrinin kömәyi ilә 
yaranmış yuxarıdakı layla, yayla, Ayla, bala, 
qala, tarla, tala, güll, silә, sillә, dәlә, kәlә, kәllә 
sözlәrinin hamısı isimdir. Burada ona görә 
isimlәr seçilmişdir ki, la, lә şәkilçilәrinin lı, li, 
lu, lü şәkilçilәrinin daha iki yazılış şәkli oldu-
ğunu vә altı cür yazıldığını tәsdiqlәmәk üçün 
onların iştirakı ilә isimlәrin yaranması çox va-
cibdir. Halbuki hәmin şәkilçilәrin kömәyi ilә 
digәr nitq hissәlәri dә yaranır. 

La, lә sözdüzәldici şәkilçilәrinin kömәyi ilә 
yaranmış sözlәri ilә qoşmasının sözlәrә la, lә 
şәklindә bitişik yazılması nәticәsindә әmәlә gә-
lәn sözlәrlә qarışdırmaq olmaz. 

I, i, u, ü saitlәrinin iştirak etdiyi lı, li, lu, lü 
sözdüzәldici şәkilçilәrinin kömәyi ilә söz yara-
dıcılığı haqqında çox yazılıb. Onları tәkrarla-
mağa ehtiyac yoxdur. Hәm dә sözdüzәldici şә-
kilçilәrin sonuncu dörd cür yazılışı haqqında 
heç bir anlaşılmazlıq yoxdur. Dilimizdә yallı, 
adaxlı, zili (Qubada kәnd vә xalça növü), asgü-
lü (bir çiçәyin adıdır), aranlı (aranda yaşayan 
adam), dağlı (dağda yaşayan adam), anayolu 
(ana, yol vә lu hissәciklәrindәn yaranıb, yol sö-
zündәki l samiti düşüb), dolu (isim) kimi yüz-
lәrlә sözlәr lı, li, lu, lü sözdüzәldici şәkilçilәri-
nin kömәyi ilә yaranmışdır. La, lә, lı, li, lu, lü 
sözdüzәldici şәkilçilәrinin kömәyi ilә çoxlu 
şәxs adları (Ballı, Telli, Gülü, Güllü, Ayla, Ley-
la), lәqәblәr (Dağlı, Babanlı, Gәncәli), kәnd vә 
şәhәr adları (Damcılı, Kәmәrli, Borçalı, Balçılı, 
Udulu, Borsunlu, Sıxlı, Bolu, Anadolu) yaran-
mışdır. La, lә, lı, li, lu, lü sözdüzәldici şәkilçilә-
rinin altı cür yazıldığını tәsdiqlәmәk üçün onla-
rın kömәyi ilә yaranmış sözlәrin, ilk növbәdә, 
isimlәrin bu qәdәr zәnginliyi çox tutarlı vә dә-
yәrli faktdır. Onların kömәyi ilә sifәtlәr, saylar 
vә s. nitq hissәlәri dә yaranmışdır. 

Bunlar iki sәsli sözdüzәldici şәkilçilәrdir. 
Azәrbaycan dilindә altı cür yazılan iki sәsli söz-
düzәldici şәkilçilәrin demәk olar ki, hamısının 
üç sәsli variantları da var. İki sәsli şәkilçilәrin 
sonuna samitlәr artırılmaqla üç sәsli sözdüzәl-
dici şәkilçilәr yaranır. Mәsәlәn, laq, lәk, lıq, lik, 
luq, lük. Bu zaman qalın saitlәrin sonuna q, incә 
saitlәrin sonuna k samitlәri birlәşir. Bu qayda 
söz yaradıcılığında heç vaxt pozulmur. Demәk 
olar ki, bu da dildә qәliblәşmiş qaydalardan bi-
ridir. Laq, lәk, lıq, lik, luq, lük sözdüzәldici şә-
kilçilәrinin kömәyi ilә Azәrbaycan dilindә çox-
lu sözlәr yaranmışdır.  

Otlaq=ot+laq. Ot sözün köküdür, bu gün dә 
dilimizdә işlәnir. Laq sözdüzәldici şәkilçidir. 
Onun ot kökünә qoşulmağından otarılan yer an-
lamı bildirәn otlaq sözü әmәlә gәlib. Otlaq sö-
zünün düzәltmә isim olduğu heç bir şübhә do-
ğurmur.  

Yalaq=yal+laq. Yal sözün köküdür, öz anla-
mı var. Arpa unundan itә yal çalırlar. Yalı yerdә 

çala qazıb ora tökürlәr ki, buna yalaq deyirlәr. 
Yal sözünә laq sözdüzәldici şәkilçisi qoşulmaq-
la yalaq sözü әmәlә gәlmişdir. Bu zaman yal 
sözünün sonundakı l samiti düşmüşdür. Yal vә 
yalaq sözlәri anlamca da bir-birinә çox yaxın-
dır. 
Şallaq=şal+laq. Şal hәm parça növü, hәm 

dә qadın baş örtüyüdür vә hәr iki anlamda ha-
zırda dilimizdә işlәnir. Ona laq sözdüzәldici şә-
kilçisi qoşulmaqla şallaq sözü alınmışdır. 

Yaylaq=yay+laq. Yay ilin fәsillәrindәn biri-
nin adıdır. Türklәr dәdә-babadan yayda sәrin 
olan yaylaqlara köçüblәr. Yaylaq sözü yay kö-
künә laq sözdüzәkdici şәkilçisi artırılmaqla ya-
ranıb.  

Qışlaq=qış+laq. Qış kökündәn vә laq şәkil-
çisindәn әmәlә gәlib. 

Sallaq=sal+laq. Sal dilimizdә işlәnәn ço-
xanlamlı sözdür. Ona laq sözdüzәldici şәkilçisi 
qoşulmaqla sallaq sözü әmәlә gәlib. Sallaq dağ 
döşündә üzü aşağı sal sürüyәrkәn açılmış enli 
şırıma deyilir. Orda ot bitmir, sonra yağış suları 
da yuyub onu dәrinlәşdirir. 

Balaq=ba+laq. Paltarın әtәyinә vә camışın 
balasına balaq deyilir. Ba söz köküdür, әvvәldә 
bu barәdә danışılmışdır. Ona laq sözdüzәldici 
şәkilçisi artırılmaqla balaq sözü yaranıb. 

Dolaq=dol+laq. Qışda ayağa dolamaq üçün 
yundan hörülmüş vә ya qalın parçadan tikilmiş 
geyimdir. Dolamaq feilinin dol kökünә laq söz-
düzәldici şәkilçisi qoşulmaqla alınıb. Bu zaman 
kökün sonundakı l sәsi düşüb. 

Daylaq, oğlaq, qırtlaq, qaradolaq, bulaq, 
dalaq, qulaq, oylaq, çaylaq, calaq, yolaq sözlә-
rinin hamısı bu yolla yaranıb.  

Bu sözlәrin yaranmasından danışan bәzi dil-
çilәr q samitinin sözdüzәldici şәkilçi olduğunu 
düşünür vә dolaq sözünün dola+q tәrkib hissә-
lәrindәn әmәlә gәldiyini söylәyirlәr. Bilmәk la-
zımdır ki, türk dilindә tәk samit sәslәr nә söz 
kökü, nә dә şәkilçi әmәlә gәtirә bilmir. Türk di-
lindә söz kökü vә sözdüzәldici şәkilçilәr әn azı 
bir hecadan ibarәt olur [6, s.29]. Samitlәr tәk 
halda yalnız bir hecalı sözlәrә qoşulur ki, buna 
sәs artımı deyilir. 

Azәrbaycan dilindә lәk sözdüzәldici şәkilçi-
sinin kömәyi ilә dә çoxlu sözlәr yaranmışdır. 

Leylәk=ley+lәk. Ley bir quşun adıdır. “Ko-
roğlu” dastanında Koroğlunun Qıratın üstündә 

gәlişi leyә bәnzәdilmişdir: “Hәmzә bir dә diq-
qәt elәyәndә gördü, budu, Koroğlu Qıratın üs-
tündә elә gәlir, elә gәlir ki, ley kimi” [3, s.175]. 

Ley isminә lәk sözdüzәldici şәkikçisi artırıl-
maqla ikinci bir quş adı yaranmışdır: Leylәk. 
Ley vә leylәk quş adları aşağıdakı atalar sözlә-
rindә dә işlәnmişdir: “Ley vuran oldu, mәnim 
kimi tükü dağılan olmadı”, “Dәmirçinin ömrü 
taq-taqla, leylәyin ömrü laq-laqla keçәr”. 

Göbәlәk=göbәk+lәk. Göbәlәk insanın göbә-
yinә oxşayır. Göbәlәk sözünü yaradan bu oxşar-
lığa söykәnib. Göbәk sözünә lәk sözdüzәldici 
şәkilçisi qoşulub: göbәk+lәk. Bu zaman göbәk 
sözünün k sәsi düşüb. Bu da onunla bağlı olub 
ki, lәk şәkilçisinin sonuncu sәsi dә k-dır vә on-
lar bir-birinә ağırlıq gәtirub.  

Çiyәlәk=çiyә+lәk. Çiyәlәk yeyilәn bir gilә-
meyvәdir. Özü dә daha çox çiy yeyilir vә ondan 
mürәbbә bişirilir. Burada sözün kökünün çiy ol-
duğu çox ağılabatandır. Ondan çiyәlәk sözü iki 
yolla yarana bilәrdi: 1). Çiy kökünә lәk sözdü-
zәldici şәkilçisi qoşulmuş, ikisinin arasına ә bi-
tişdirici saiti artırılmışdır; 2). Çiy kökünә әvvәl-
cә yә şәkilçisi, sonuncuya da lәk sözdüzәldici 
şәkilçisi qoşulmuşdur. Bu zaman çiy kökündәki 
y samiti düşmüşdür. Hәr iki halda çiy sözün kö-
kü, lәk sözdüzәldici şәkilçidir. 

Dişlәk=diş+lәk. Diş sözün kökü olub, isim-
dir. Ona lәk sözdüzәldici şәkilçisi qoşulmaqla 
yeni bir isim yaranıb: dişlәk. 
Әlәk=әl+lәk. M.Kaşğarinin “Divan”ındakı 

әlgә (әlәmәk), әlgәl (әlәnmәk), әlgәn (özü üçün 
әlәmә), әlgәş (әlәtmәk), әlgәt (әlәtdirmәk) söz-
lәrinin [2, s.172-173] hamısı әlәklә bağlı olub, 
әl kökündәn yaranmışdır ki, bu da әlәk sözünün 
әl kökündәn vә lәk sözdüzәldici şәkilçisindәn 
әmәlә gәldiyini söylәmәyә әsas verir. Bu za-
man sözün l samiti düşmüşdür. 

Yaylıq=yay+lıq. Yaylıq çoxanlamlı sözdür. 
Yaylıq hәm qadın baş örtüyüdür, hәm dә yayda 
yetişәn meyvә, yayda istifadә edilәn şeylәr de-
mәkdir. Yay sözünә lıq sözdüzәldici şәkilçisi 
qoşulmaqla alınıb. 

Qışlıq=qış+lıq. Yaylıq, yazlıq, payızlıq vә 
qışlıq sözlәrinin hamısı ilin fәsillәrinin adlarına 
lıq sözdüzәldici şәkilçisi artırılmaqla yaranıb. 

Xanlıq=xan+lıq. Bәy sözünә lik sözdüzәldici 
şәkilçisi qoşulmaqla bәylik, xan sözünә dә eyni 

qaydada lıq sözdüzәldici şәkilçisi artırılmaqla  
xanlıq sözü әmәlә gәlib. 

Erlik=Er+lik. Erlik altaylarda yeraltı dünya-
nın tanrısıdır. Er/yer kökünә lik sözdüzәldici 
şәkilçisi artırılmaqla yaranıb. Tanrı yerlә bağlı 
olduğuna görә, adın özü dә yer sözündәn әmәlә 
gәlib. 
İlik=il+lik. Burada sözün kökü  hәm i, hәm 

dә il ola bilәr. Әgәr ilik sözünün kökü ildirsә, 
onda lik sözdüzәldici şәkilçisi qoşularkan onun 
l samiti düşmüşdür. 
İllik=il+lik. Burada hәr şey aydındır. İl kö-

künә lik sözdüzәldici şәkilçisi qoşulmuşdur. 
Buna söykәnib ilik sözünün dә  il kökündәn ya-
randığını düşünmәk olar. 

Bilik=bil+lik. Bil bilik sözünün köküdür. 
Bilqamış, Bilgә Xaqan adları da hәmin kökdәn 
yaranıb. Ona lik sözdüzәldici şәkilçisi qoşul-
muşdur. 

Çәmәnlik=çәmәn+lik. Çәmәn sözünә lik 
sözdüzәldici şәkilçisi qoşulmaqla çәmәnlik sö-
zü alınıb. Hәr iki söz anlamca da bir-birinә çox 
yaxındır. 
Şişlik=şiş+lik. Burada şiş kökünә lik sözdü-

zәldici şәkilçisi qoşulnuşdur. Kabablıq әtә hәm 
dә şişlik deyilir.  

Suluq=su+luq. Suluq insanın ovucunda, bar-
maqlarında vә s. әmәlә gәlәn içi sulu qabardır. 
Su kökündәn vә luq sözdüzәldici şәkilçisindәn 
yaranıb.  

Qulluq=qul+luq. Qulluq sözü qul kökünә 
luq sözdüzәldici şәkilçisi artırılmaqla alınmış 
isimdir. 

Otluq=ot+luq. Ot kökünә luq sözdüzәldici 
şәkilçisi qoşulmaqla alınıb. Otu olan yer, otlu 
yer anlamındadır. 

Bolluq=bol+luq. Bol kökünә luq sözdüzәldi-
ci şәkilçisi artırılmışdır. 

Döşlük=döş+lük. Döş sözün kökü, lük ona 
qoşulmuş sözdüzәldici şәkilçidir. 

Önlük=ön+lük. Bu söz ön kökündәn vә lük 
sözdüzәldici şәkilçisindәn әmәlә gәlib. 

Göylük=göy+lük. Göy kökündәn vә lük söz-
düzәldici şәkilçisindәn alınıb. Onun bir neçә 
anlamı var. Göy otu olan yerә göylük deyilir. 
Bu söz insanlar haqqında da işlәdilir, xәsislik, 
qıymazlıq bildirir. 

Azәrbaycan dilindә ismin hallarının ikisi lıq 
(adlıq, çıxışlıq), üçü lik (yerlik, yiyәlik, tәsirlik) 

 258 Filologiya vә Sәnәtşünaslıq, 2021, № 2



Azәrbaycan Milli Elmlәr Akademiyası 

www.phil-art.journal.az 259

vә biri lük (yönlük) sözdüzәldici şәkilçilәrinin 
kömәyi ilә yaranıb. Burada laq, lәk, luq şәkilçi-
lәri iştirak etmir. Bu da halların adlarından asılı 
olmuşdur.  

Eyni söz köklәrinә altı cür yazılan sözdüzәl-
dici şәkilçilәrdәn ikisinin qoşulduğu hallara çox 
rast gәlinir. Mәsәlәn, ot kökünә laq vә luq, yay 
vә qış köklәrinә laq vә lıq, bil kökünә lәk vә lik 
(hәr iki halda sözün l samiti düşür) şәkilçilәri 
qoşula bilir. 

Laq, lәk, lıq, lik, luq vә lük şәkilçilәrinin söz 
köklәrinә, hәmçinin düzәltmә sözlәrә qoşulma-

sı yolu ilә çoxlu adlar, toponimlәr, lәqәblәr, ter-
minlәr yaranmışdır. Xalıq ( şәxs adı), odluq (sa-
mavarın olduğu), Samanlıq (kәnd adı), donluq 
(aylıq), günlük (papağın günlüyü), Dağlıq (Qa-
rabağ), Azadlıq (meydan), şoranlıq, atalıq, ana-
lıq, qızlıq, bacılıq, gәlinlik, yengәlik, udlaq, 
qırtlaq, oğulluq, qohumluq kimi onlarla sözlә-
rin bu yolla yarandığı göz önündәdir. Bu şәkil-
çilәrin kömәyi ilә yaranmış sözlәr “Dәdә Qor-
qud” dastanında da çoxdur. Xanlıq, Qazılıq, 
әlәk, qulaq, şişlik, gölük, bәylik, bölük, yarlıq, 
bilәk, yalaq, yelәk, qulluq belә sözlәrdәndir. 

  
Nәticә / Conclusion 

 
Yuxarıda deyilәnlәr aydın göstәrir ki, Azәr-

baycan dilindәki doqquz sait sәsdәn altısı söz-
düzәldici şәkilçilәr әmәlә gәtirir. Bunlar a, ә, ı, 
i, u vә ü sәslәridir. Azәrbaycan  dilindә üç sait 
sözdüzәldici şәkilçilәrin yaranmasında iştirak 
etmir. Bunlar e, o vә ö sәslәridir. Yuxarıdakı al-

tı sait sәsin kömәyi ilә yaranmış la, lә, lı, li, lu, 
lü vә laq, lәk, lıq, lik, luq, lük sözdüzәldici şә-
kilçilәri altı cür yazılır vә onların müxtәlif söz 
köklәrinә qoşulması yolu ilә yüzlәrlә yeni söz-
lәr әmәlә gәlmişdir. 

Резюме. Азербайджанский язык очень богат словообразующими аффиксами. В основе 
словообразования стоит присоединение к корням словообразующих аффиксов. В 
азербайджанском языке новые слова в основном образуются этим путем. 
В азербайджанском языке из девяти гласных не все образуют аффиксов. Из гласных е, o и ö 
не участвуют в образовании словообразующих аффиксов. Все словообразующие аффиксы 
образуются с помошью следующих гласных: a, ә, ı, i, u и ü. Как видится, из шести гласных 
три твердых, три тонких. Рассмотрим некоторые словообразующие аффиксы, образованные с 
помошью этих гласных: yay+la=yayla; yay+laq=yaylaq; yay+lıq=yaylıq; kә+lә=kәlә; 
kә+lәk=kәlәk; ot+lu=otlu; ot+luq=otluq и т.д. В образовании словообразуюших аффиксов 
гласные участвуют по два: a и ә; ı и i; u и ü. Во многих случаях языковеды первую пару 
принимают не как a и ә, а как е и ә, что неправильно. Классификация словообразуюших 
аффиксов показывает, что гласные a и ә в их образовании участвуют вместе.  
В данной статье показывается, что словообразующие аффиксы в азербайджанском языке 
пишутся в шести видах.  Доказывается, что словообразующие аффиксы laq, lәk, lıq, lik, luq, 
lük преобразованы с прибавлением к концу словообразующих аффиксов la, lә, lı, li, lu, lü 
согласных звуков г и к, и изучается образование многих слов с помощью этих аффиксов.  
Ключевые слова: азербайджанский язык, гласный, шесть словообразовательных аффиксов 

